
Här Claude Wiseler 
Präsident vun der Chamber 

Lëtzebuerg, den 5. August 2026 

Här Präsident, 

sou wéi den Artikel 80 vum Chambersreglement et virgesäit, biede mir Iech, dës parlamentaresch Fro un 
d’Madamm Ministesch fir Landwirtschaft, Ernärung a Wäibau weiderzeleeden. 

Am Kader vun den aktuellen Hëtztwellen an der laanger Dréchent gëtt dëst Joer mat engem méi fréien 
Ufank vun der Drauwelies gerechent. Am Kader vun den Diskussiounen iwwert de Gesetzesprojet n°8658, 
hat d’LSAP-Fraktioun d’Iddi vun enger Online-Plattform fir fräiwëlleg Liesbenevollen an d’Diskussioun 
bruecht. D’Madamm Ministesch hat deemools erkläert, Si géif dës Iddi mat de Wënzer a Wënzerinnen 
thematiséieren. 

An deem Kontext géinge mir der Madamm Ministesch follgend Froe stellen: 

 Wéi eng Réckmeldungen huet d’Madamm Ministesch an der Tëschenzäit vum Secteur zu dëser 
Iddi kritt? 

 Wéi géing dofir gesuergt ginn, datt d’Benevollen déi néideg Aféierung an d’Aarbecht kréien? 
 Wéi sinn d’Benevolle wärend hirem Asaz an de Wéngerten verséchert, notamment am Fall vun 

engem Accident oder enger Verletzung? 
 Ass d’Madamm Ministesch der Meenung, datt aktuell genuch gemaach gëtt, fir d’Leit ze 

encouragéieren fräiwëlleg bei der Drauwelies eng Hand mat unzepaken? 
 Gedenkt d’Regierung, d’Schafe vun enger Online-Plattform fir Benevoller ze ënnerstëtzen? 

Mat déiwem Respekt 

Claire Delcourt Ben Streff 
Députéiert Députéierten 

